


FUR MEINE KINDER
[CH JIAB™ EUCH LIEB . BIS ZUM MOND UND.
WIEDER ZURUCK UND-NOCHVIEL VIEL MEHR. .

(UND EIN GROBES DANKESCHON AN MEIN.EN
MANN: r! )

Et war eemol eng kleng Raup. Hiren Numm war Lotta.
D’Lotta war eng ganz normal gréng Raup mat roude
Beenercher.

Am |éifsten huet hat Blieder gefriess an ass mat senge
Raupefrénn ronderém getréppelt. Seng drai beschte Frénn
goufe Pepe, Annabelle a Freddy genannt. De Pepe war
grouss, déck a brong, d’Annabelle war eng ganz kleng a
reng rosa Raup an du war do nach de laange bloe Freddy.

Emmer wann si sech begéint hunn, louchen oder souzen si
op Blummen oder Beem. Meeschtens hunn si dann iwwert
hir Zukunft geschwat, well kee vun hinne wousst, wat déi
géif bréngen. Well et bei de Raupen esou ass, datt d’Elteren
hir Kanner scho ganz fréi eleng loossen, hunn si all hir
Elteren net kannt. Mee dat war guer net esou schlemm, well
si hate jo sech an op der grousserWiss gouf et vill zZ’'iessen a
ganz vill Plaze fir Verstoppches ze spillen.



